
GOUVÈNÈ HOCHUL ANONSE 42 MILYON DOLA POU PWOTEJE BASEN VÈSAN 
NAN LÈS FINGER LAKES  

  
Nouvo finansman reponn ak angajman Eta Leta Gouvènè a an 2024 pou amelyore 

kalite dlo ak konbat florezon alg nuizib yo  
  

Bati sou envestisman rekò ki ede diminye florezon alg nuizib yo, anpeche 
ekoulman, pwoteje dlo pou bwè, epi sipòte kiltivatè lokal yo  

  
  
Gouvènè Kathy Hochul te anonse 42 milyon dola pou pwoteje ak amelyore kalite dlo 
nan rejyon lès Finger Lakes. Envestisman sa a akonpli angajman Eta 2024 Gouvènè a 
te pran pou devlope aksyon ki nesesè sou tè a pou adrese kòz prensipal florezon alg 
nuizib yo (Harmful Algal Blooms, HABs) epi redwi siyifikativman dominans yo pandan y 
ap sipòte pwojè ki ede anpeche ekoulman nan lak yo epi amelyore rezistans klimatik.  
  
"Dlo pwòp enpòtan pou kenbe sante kominote nou yo, pwoteje anviwònman nou yo, ak 
sipòte ekonomi lokal yo nan Finger Lakes", Gouvènè Hochul te deklare. "New York 
kontinye sèvi ak tout zouti ki disponib pandan n ap bati sou efò konsèvasyon lokal yo 
epi ede fèmye ak kominote nou yo pou amelyore rezistans, anpeche polisyon ki kapab 
kontribye nan florezon alg nuizib yo, epi fè gwo pwogrè pou atenn objektif klimatik nou 
yo."  
  
Based vèsan nan Lès Finger Lakes kouvri plis pase 30 pousan basen drenaj Lake 
Ontario epi li genyen sèt nan basen vèsan Finger Lakes New York ak basen vèsan pa 
yo: Lak Canandaigua, Keuka, Seneca, Cayuga, Owasco, Skaneateles, ak lak Otisco. 
Dènyèman, rejyon an rapòte yon pi gwo frekans HABs, ki menase sante piblik, 
rekreyasyon, ak ekonomi lokal la.  
  
Depatman Konsèvasyon Anviwònmantal (Departments of Environmental Conservation, 
DEC) Eta a, Depatman Agrikilti ak Mache (Agriculture and Markets, AGM), Komite 
Konsèvasyon Tè ak Dlo Eta a (State Soil and Water Conservation Committee), ak 11 
Distri Konsèvasyon Tè ak Dlo (Soil and Water Conservation Districts, SWCD) nan Lès 
Finger Lakes yo ap travay ansanm pou akselere mezi pwoteksyon ak restorasyon 
basen vèsan pou amelyore kalite dlo ak diminye HAB yo. Mwa pase a, yo te anonse 1.2 
milyon dola nan finansman pou Kowalisyon Lès Finger Lakes (Eastern Finger Lakes 

Coalition) pou konstwi kapasite pwofesyonèl ak akselere pwojè agrikòl ki gen rapò ak 
rezistans.  
  
Nouvo envestisman 42 milyon dola sa a, ki te sipòte pa Lwa sou Obligasyon 
Anviwònmantal Dlo Pwòp, Lè Pwòp ak Travay Vèt (Clean Water, Clean Air and Green 
Jobs Environmental Bond Act) la ak lòt resous kapital, pral akselere amelyorasyon 
kalite dlo a, epi li pral konbat florezon alg nuizib yo nan rejyon an. Apati envèstisman 
nan dlo ki bat rekò ke yo te fè anvan yo, finansman sa a pral sipòte dirèkteman 
kominote Kowalisyon yo nan konsevwa ak enplemante pwojè agrikòl ak rezistans 
inovan alafwa nan fèm ak andeyò fèm yo. Pwojè tankou sa yo te idantifye nan plan dlo 
pwòp, plan estratejik SWCD lokal ak lòt plan prevansyon polisyon pou diminye plis 
nitriman ak ekoulman sediman nan basen vèsan na Lès Finger Lakes yo.  
  
 Inisyativ kle yo gen ladan:  

 Elaji pwogram Jesyon Anviwònmantal Agrikòl (Agricultural Environmental 
Management, AEM) la pou ede fèmye yo diminye polisyon dlo nan aktivite 
agrikòl yo.  

 Amelyore rezistans inondasyon nan estabilize ak pwoteje rivyè vilnerab yo, 
diminye ewozyon sediman, ak amelyore kanalizasyon pou minimize ekoulman.  

 Ranfòse adopsyon rekòt (kilti) kouvèti pou amelyore sante tè a ak kalite dlo.  
 Sipòte estrateji rediksyon eleman nitritif ki dekri nan plan ki baze sou basen 

vèsan yo.  
  
Envestisman enpòtan sa a pral non sèlman pwoteje sante lak nou yo, men tou bay 
kiltivatè lokal yo pouvwa lè yo bay resous adisyonèl pou aplike BMP yo. Pratik sa yo, 
tankou kontwòl ewozyon ak sediman, jesyon eleman nitritif, ak ekoulman redwi, pral 
kontribye nan dlo ki pi pwòp ak sante sòl la nan tout rejyon an.  
  
Komisè pa enterim Depatman Prezèvasyon Anviwònmantal (Department of 
Environmental Conservation, DEC) la, Sean Mahar, te deklare, "Sovgade sous dlo 
pou bwè, itilizasyon lwazi ki baze nan dlo, bèt sovaj ak abita akwatik, ak aktivite touris 
nan Finger Lakes se yon gwo priyorite pou Eta New York ak Gouvènè Hochul. 
Envestisman 42 milyon dola sa a nan bon jan kalite dlo pou pwoteje basen vèsan rejyon 
an pral ranfòse efò kontinyèl ak kolaborasyon Eta a ap fè pou ede abòde florezon alg 
nuizib yo, diminye eleman nitritif k ap antre nan vwa navigab nou yo, epi pèmèt kiltivatè 
yo ak kominote yo ranfòse enfrastrikti natirèl yo."  
  
Komisè Agrikilti Eta a (State Agriculture), Richard A. Ball, te deklare, "Abòde 
pwoblèm kalite dlo nan basen vèsan Finger Lakes se yon priyorite pou Eta a ak pou 
Distri Konsèvasyon Tè ak Dlo nou yo epi n ap kontinye fè tout sa nou kapab pou 
pwoteje ak amelyore kalite dlo pou Nouyòkè yo. Angajman 42 milyon dola sa a ki ale 
nan zòn sa a pa Gouvènè a pral pèmèt Distri Tè ak Dlo nou yo travay ak alafwa fèm 
nou yo ak gouvènman lokal yo pou yo konplete pwojè jesyon ki pral gen yon enpak 
kritik sou rediksyon sediman ak eleman nitritif k ap antre nan vwa navigab yo epi 
pwoteje kalite dlo pou rejyon an."  
  



Senatè Eta a, Rachel May, te deklare, "Resous dlo dous rejyon nou an vrèman inik ak 
presye. Sepandan, resous valab sa yo kounye a anba menas, patikilyèman anba 
menas florezon alg nuizib yo ki te afekte lak nou yo. Ane sa a, nou te fè gwo pwogrè 
nan pwoteje dlo dous nou an lè nou jwenn plizyè milyon dola nan finansman pou Lès 
Finger Lakes. Pwoteje divèsite biyolojik nan ekosistèm lak nou yo ak asire kalite dlo nou 
an se kèk nan pi gwo priyorite mwen yo. Mwen ta renmen remèsye Gouvènè Hochul 
paske li sipòte efò sa a, pou asire ke lak New York Santral yo kontribye nan bote, 
rekreyasyon, ak ekonomi rejyon nou an."  
  
Senatè Eta a, Pete Harckham, te deklare, "Florezon Alg Ki Nuizib yo poze yon gwo 
defi nan tout Eta New York ke nou dwe adrese. Pandan vizit mwen nan Lès Lakes ane 
pase a, mwen te temwen gravite pwoblèm nan pèsonèlman. Finansman sa a 
reprezante yon bon premye etap pou abòde pwoblèm sa a nan fason efikas. Mwen 
rekonesan anvè Gouvènè Hochul pou angajman li pou amelyore sante vwa navigab 
nou yo ak envestisman sa a."  
  
Senatè Eta Pam Helming te deklare, "Lak ak basen vèsan nou yo esansyèl pou sante 
piblik ak dlo potab, pou ekonomi touris ak rekreyasyon nou an, ekonomi agrikòl nou an, 
epi sipòte nouvo envestisman biznis ak travay. Envestisman sa a nan pwoteje kalite dlo 
ak konbat HAB yo espesyalman enpòtan nan Finger Lakes. Nou gen chans pou gen 
anpil òganizasyon basen vèsan devwe k ap fè travay enpòtan sa a nan kominote lokal 
nou yo, epi mwen remèsye DEC eta a pou patenarya li nan efò sa yo."  
  
Manm Asanble Deborah Glick te deklare, "Fflorezon alg nuizib yo (Harmful algal 
blooms, HABs) se yon danje pou moun, bèt, ak anviwònman an epi yo te ogmante nan 
dominans. Envestisman nan enfrastrikti dlo pwòp ak kòz prensipal HAB yo ansanm ak 
edike ak otorize piblik la sou florezon toksik sa yo montre enpòtans ak enpak Lwa sou 
Obligasyon Anviwònmantal Dlo Pwòp, Lè Pwòp ak Travay Ekolojik la. Lajan sa yo pral 
sipòte fèmye nou yo, amelyore rezistans nan inondasyon, pwoteje lak nou yo, epi 
kontinye batay kont chanjman klimatik la. Mèsi Gouvènè Hochul ak Komisè Pwovizwa 
Mahar paske nou avanse ak envestisman enpòtan sa yo."  
  
Manm Asanble John Lemondes te deklare, "Antanke youn nan sèlman 3 fèmye 
komèsyal nan Lejislati Eta New York, mwen konprann pèsonèlman enpòtans pratik 
konsèvasyon lejitim ki asire bon jan kalite dlo ak vyabilite manje pou jenerasyon k ap 
vini yo. Amelyorasyon ak mizajou nan enfrastrikti yo se yon eleman ki nesesè pou 
kenbe dlo pwòp, ekoulman dlo ize ki pi pwòp ak yon rezèv manje solid. San siveyans 
konstan ak amelyore touletwa pilye sa yo, depans pou ranplasman yo ka soti nan pòch 
byen vit. Finansman sa a ede diminye depans total pou sik lavi alontèm."  
  
Manm Asanble Philip Palmesano, te deklare, "Finansman sa a pral ede bay resous ki 
nesesè anpil pou adrese ogmantasyon prezans HAB yo nan rejyon Finger Lakes la. 
Envestisman sa a pral ede prezève dlo presye ak primitif nan bèl Finger Lakes la epitou 
li ankouraje kiltivatè lokal yo pou aplike pi bon pratik ki pral amelyore kondisyon dlo ak 
tè yo depann sou yo pou ba nou manje pou fanmi nou yo. Mèsi, Gouvènè Hochul, 



Komisè DEC Mahar, Komisè Ball ak tout Distri Konsèvasyon Tè ak Dlo ki angaje resous 
yo epi travay pou pwoteje kominote nou yo ak resous presye yo."  
  
Manm Asanble, Anna Kelles, te deklare, "Dominans ak omniprezans Florezon Alg 
Nuizib (Harmful algal blooms, HABs) yo nan lak ak vwa navigab nou yo afekte sante 
moun, bèt sovaj, entegrite ekosistèm dlo yo, epi finalman sans lavi nou isit la nan Finger 
Lakes. Malgre yon sistèm siveyans wodpòte nan tout eta a, ensidans jeneral HAB yo 
nan rejyon Finger Lakes nan Eta New York la ap ogmante. Envestisman 42 milyon dola 
sa a pou pwoteje ak amelyore kalite dlo nan rejyon an epi alafwa amelyore siveyans 
konplè epi tou pou adrese kòz kache epidemi HAB yo pa ta ka rive nan yon moman ki pi 
opòten. Li reprezante yon angajman nan tout eta a pou solisyon konplè ak angajman ki 
gen plizyè pati konsène ki se sèl fason nou pral kwape tandans sa a ki twoublan ak 
domajan sou plan anviwònmantal. Mwen gen onè pou m selebre finansman enpòtan sa 
a pou pwoteje Finger Lakes pou jenerasyon k ap vini yo."  
  
Direktè Egzekitif SWCD Cayuga, Doug Kierst, te deklare, "Finansman pou 
Kowalisyon Lès Finger Lakes la, atravè sipò kontinyèl NYS, pral ranfòse ak amelyore 
kapasite onz Distri Konsèvasyon Tè ak Dlo lokal yo pou pwoteje resous natirèl ki gen 
anpil valè atravè Rejyon Lès Finger Lakes la. SWCD yo pral kontinye adrese enkyetid 
ak bezwen lokal sou kalite dlo atravè pwogram ak inisyativ konsèvasyon ki dirije 
lokalman, sa ki lakòz yon ogmantasyon nan aplikasyon Pi bon Pratik Jesyon ke yo 
pwouve ki efikasi nan rediksyon eleman nitritif ak sediman."  
  
Depi 2017, DEC te travay ak moun ki gen enterè nan basen vèsan lak Canandaigua, 
Keuka, Seneca, Owasco, ak Skaneateles pou devlope plan dlo pwòp pou pwoteje ak 
amelyore kalite dlo. An 2018, DEC te òganize kat somè rejyonal pou egzamine kòz 
HAB yo epi devlope solisyon dirab pou diminye enpak yo. DEC te travay ak patnè Eta 
ak lokal yo pou devlope epi aplike Plan Aksyon HAB yo pou 12 mas dlo ki gen gwo 
priyorite, ki gen ladan plizyè nan Lès Finger Lakes. Eta New York sipòte Kowalisyon 
Lès Finger Lakes la kòm yon lòt aksyon pou redwi yon fason agresif enpak HAB yo.  
  
Jiska prezan, Eta New York te bay plis pase 428 milyon dola sibvansyon pou pwojè nan 
tout eta a ki fèt pou diminye frekans pwoliferasyon alg yo lè yo vize polisyon fosfò ak 
nitwojèn, ki se faktè ki deklanche sikonstans HAB yo. Sipòte pwogram SWCD alinye ak 
rekòmandasyon nan Plan Aksyon yo ak priyorite pwoteksyon/amelyorasyon rejyonal yo 
jan sa dekri nan Ajanda Aksyon Finger Lakes ak Great Lake la, Plan Jesyon Nan Tout 
Zòn Lak Lake Ontario a, ak lòt inisyativ.  
  
DEC te kreye tou paj Sistèm Florezon Alg Nuizib New York (New York Harmful Algal 
Bloom System, NYHABS), ki gen yon kat entèaktif ki bay lokal HAB aktif yo. Manm 
piblik la ta dwe rapòte HABS yo sispèk yo pou ekspè DEC yo kapab revize epi idantifye 
yo ak presizyon. Paske li difisil pou di yon HAB soti nan yon florezon alg ki pa nuizib, li 
pi bon pou evite natasyon, navigasyon, otreman rekreye ladan yo, oswa bwè dlo ak yon 
florezon yo sispèk. DEC ankouraje moun yo pou yo "Konnen l, Evite l, Rapòte l!" 
pandan tout ane a, sitou pandan ete a. Mwa ete yo se moman pik pou HAB yo - tan ki pi 
cho, kondisyon ki pi kalm, ak plis limyè solèy la pral souvan kontribye nan florezon yo.  

Depi 2014, Distri Konsèvasyon Tè ak Dlo nan basen vèsan Lès Finger Lakes yo te 
resevwa apwoksimativman 32 milyon dola pou enplemante pwojè ki nan basen vèsan 
Lès Finger Lakes atravè pwogram Sibvansyon Agrikilti ki Rezistan fas ak Klima a, ak 
pwogram Kontwòl Sous Agrikòl Non Ponktyèl ak Rediksyon Emisyon. Sa yo enkli pratik 
kontwòl ewozyon, pratik kontwòl ekoulman eleman nitritif nan fèm, zòn tanpon rivren, 
pratik sante tè, pratik estabilizasyon bèj, ak pratik jesyon eleman nitritif. Distri ki nan 
basen vèsan Lès Finger Lakes yo te resevwa tou prèske 640,000 dola atravè de faz 
finansman pou plante plis pase 3,642 ekta tè pou rekòt kouvèti.  
  
Epitou depi 2014, DEC te bay plis pase 55.7 milyon dola pou 96 pwojè pou 
planifikasyon ak aplikasyon amelyorasyon kalite dlo nan basen vèsan Eastern Finger 
Lakes atravè pwogram Pwojè Amelyorasyon Kalite Dlo ak Sibvansyon Planifikasyon 
Sous Non Ponktyèl ki Pa Agrikòl ak Sibvansyon Pou Katografi MS4. Pwojè yo finanse 
prepare rapò planifikasyon oswa dirèkteman amelyore kalite dlo oswa abita, ankouraje 
rediksyon risk inondasyon, restorasyon, ak amelyore rezistans fas ak inondasyon ak 
klima, oswa pwoteje yon sous dlo potab. Prim nan basen vèsan Lès Finger Lakes enkli 
akizisyon tè pou pwoteksyon dlo sous, estabilizasyon bèj ak twou nan wout, 
dezenfeksyon dlo ize, amelyorasyon debòdman egou sanitè, kontwòl sediman ak 
ewozyon, restorasyon marekaj, zòn tanpon rivren, estokaj sèl, ak restorasyon abita 
akwatik.  
  
Lòt finansman resan yo pou ede pwoteje kalite dlo a gen ladan plis pase 90 milyon dola 
nan sibvansyon ak finansman nan enterè ki ba nan Vil Auburn Gouvènè Hochul ak 
Kòporasyon Enstitisyon Anviwònmantal (Environmental Facilities Corporation, EFC) Eta 
te anonse. Sa pral sipòte planifikasyon, konsepsyon, ak konstriksyon amelyorasyon 
tretman dlo ize. Pou ede pwomouvwa zòn tanpon ki anpeche ekoulman ak lòt pwoblèm 
kalite dlo, dènyèman DEC te etabli Zòn Jesyon Bèt Sovaj Cayuga Shore ki mezire 116 
ekta otou Cayuga Lake epi li te bay 1.2 milyon dola bay Fidisi Fonsyè Finger Lakes pou 
akizisyon tè pou pwoteje kalite dlo Owasco Lake la.  
  
Angajman New York pou Kalite Dlo 
Eta New York kontinye ogmante envèstisman lidè nasyonal li yo nan enfrastrikti dlo, ki 
gen ladan plis pase 2.2 milya dola nan asistans finansye nan men EFC pou pwojè 
enfrastrikti dlo lokal yo nan Ane Fiskal Eta 2024 la sèlman. Avèk 500 milyon dola ki 
atribye pou enfrastrikti dlo pwòp nan Bidjè 2024-2025 ki adopte ke Gouvènè Hochul te 
anonse a, New York ta envesti yon total 5.5 milya dola nan enfrastrikti dlo ant 2017 ak 
ane sa. Anplis de sa, 4.2 milya dola Lwa sou Obligasyon Anviwònmantal la ap ede 
ajans Eta yo, gouvènman lokal yo, ak patnè yo jwenn aksè ak finansman pou pwoteje 
kalite dlo a, ede kominote yo adapte yo ak chanjman klimatik yo, amelyore rezistans, ak 
kreye djòb vèt. Finansman Lwa sou Obligasyon an pral sipòte pwojè nouvo ak elaji 
atravè eta a pou pwoteje sous dlo potab yo, diminye polisyon, epi pwoteje kominote yo 
ak resous natirèl kont chanjman klimatik yo.  
  
Gouvènè a te elaji Ekip Asistans Kominotè (Community Assistance Teams, CAT) EFC 
yo tou pou ede tout kominote yo jwenn asistans, patikilyèman ti kominote riral yo, ak 

kominte ki defavorize yo pou yo ka pwofite finansman sa a ak adrese bezwen 
enfrastrikti pwòp dlo yo. Yo ankouraje nenpòt kominote ki bezwen èd pou finanse 
enfrastrikti dlo li yo pou kontakte EFC nan https://efc.ny.gov/CAT.  

